
veg» la memoria de P. Maurus a restar immor-
tala. P. Maurus, il grond fegl délia Mumma ro-
montscha, duei esser e restar nossa steila tras
ils tschentaners futurs!

In di d'unviern
En regurdientscha de P. Maurus Carnot p. m.

In di d'unviern sco Els bugen miravan
Dali'aulta claustra or'en la Cadi:
In di d'unviern sco Els quel carezavan
Ornescha oz las pezzas en rudi.

Sur notg curdada ei la neiv spetgada.
Ed oz sulegl magnifie ei levaus;
Scö cun cristagls vestgid' ei la vallada,
Il firmament serein ei verds e blaus.

Jeu audel in tuchiez — mond per la via:
In pelegrin dal mund ha priu comiau;
Ils zenns compognan cun lur harmonia
Quel ch' ha luvrau ed uss nus bandunau.

In di de pasch, sco Els quel carezavan,
Udend quel§ suns vegn endamen a mi;
Quei temps de neiv, che Els luvrond stimavan,
E lu brattau han per in bia pli bi. —

Vargada ei per Els tutta ferdaglia,
La primavera ei Lur niev plascher;
Mo Lur amitgs ein cheu aune en stgiraglia,
E san la glisch perpetn' aune buca ver.

Quei di d'unviern a nus clom'en memoria,
Co Els cun niebel cor han carezau
Igl iert dil Segner e 1'honur e gloria
De Quel che ha Els leu encorunau.

Siat, 5. II. 1940 Florin Camathias

